
ACTA  DA  SESIÓN  ORDINARIA  TELEMÁTICA  CELEBRADA  POLO  PLENO  DESTE
CONCELLO O 26.11.2020.
                                                                                                                                      

   

SRES/RAS ASISTENTES

PRESIDENTE
D. Juan Carlos García Pose

  CONCELLEIROS
Dª Silvia Pose Castro

D. Enrique Tasende Lavandeira

D. José castro Agrelo

Dª. Clarisa Couto Castro

D. Amancio Lavandeira Suárez

Dª. Laura Tasende Cancela

D. Manuel Andrés Díaz Abeledo

D. José Antonio Andrade Figueiras

D. José Manuel Pérez Abelenda

D. Abrahan Gerpe Muñiz

INTERVENTORA
Dª Marta Marín Gracia

   SECRETARIA 
Elena González López

No  salón  de  Plenos  da  Casa  Consistorial  de

Coristanco, sendo as 20:00 horas do día de referencia,

baixo  a  presidencia  do Sr.  Alcalde,  D.  Juan  Carlos

García Pose, e asistido pola secretaria da Corporación,

Dª Elena González López, que da fe do acto, reúnense

os Srs. Concelleiros relacionados, membros todos do

Pleno,  co  obxecto  de  realizar  nunha  primeira

convocatoria a sesión ordinaria prevista para o día de

hoxe, e de acordo co seguinte orde do día.

ORDE DO DÍA

1.- APROBACIÓN DA ACTA DA SESIÓN PLENARIA DO 25.06.2020.
O Alcalde somete a aprobación o contido da acta da sesión plenaria do 25.06.2020

Procédese á votación da acta co seguinte resultado:

A favor: : PP (5), TEGA (3), ALVC (2), BNG (1), PSOE (1), CSD (1)

En contra: non hai

Abstencións: non hai

Consecuencia do anterior, queda aprobada por unanimidade a acta do 25 de xuño de 2020.

Unanimidade.

2.-  APROBACIÓN  DO  PLAN  DE  ACCIÓN  PARA  O  CLIMA  E  A  ENERXÍA  (PACES)  DO
CONCELLO DE CORISTANCO

O  Sr.  Alcalde  lee   e  explica  brevemente  o  ditame  emitido  na  sesión  ordinaria  da  Comisión

informativa de asuntos do pleno celebrada o 19.11.2020 que ten o seguinte contido:

“APROBACIÓN DO PLAN DE ACCIÓN PARA O CLIMA E A ENERXÍA (PACES) DO
CONCELLO DE CORISTANCO

O 31.09.2019 aprobouse en sesión plenaria o seguinte acordo que literalmente sinala:

“PROPOSTA DE ACORDO INICIATIVA EUROPEA DO PACTO DOS ALCALDES PARA O 

CLIMA E A ENERXÍA

A Comisión Europea puxo en marcha en 2008 o Pacto dos Alcaldes (Covenant of Mayors),

unha  iniciativa  aberta  a  todas  as  cidades  e  municipios  en  Europa  co  obxectivo  de

involucrar ás autoridades locais e aos cidadáns no desenvolvemento e a aplicación da

política  enerxética  da  Unión  Europea.  O  Pacto  consiste  no  compromiso  das  cidades

asinantes de ir máis alá dos obxectivos adoptados para o ano 2020 pola UE para reducir

as emisións de CO2 a través de medidas de eficiencia enerxética, de accións relacionadas

coa promoción das enerxías renovables e da mobilidade urbana sostible.

Así, completado o expediente e tendo en conta que esta petición debe ser remitida a maior

brevidade  posible  para  que  se  poida  proceder  ao  trámite  de  documentación,  e  esta

Alcaldía-Presidencia propón a Comisión Informativa de Asuntos do Pleno que en sesión

ordinaria adopte o seguinte acordo:

Primeiro: Aprobar a iniciativa europea do pacto dos alcaldes para o clima e a enerxía.

Segundo: Remitir o acordo plenario á Consellería de Medio Ambiente, Territorio e Vivenda

(Dirección Xeral de Calidade Ambiental e Cambio Climático)”.

O 14.05.2020,  publicouse (DOGA núm.93)  ORDE do 5 de maio  de 2020 pola que se

establecen as bases reguladoras para a concesión de axudas a entidades locais asinantes

do Pacto dos alcaldes para o clima e a enerxía sustentable, cofinanciadas polo Fondo

Europeo de Desenvolvemento Rexional con cargo ao programa operativo Feder Galicia

2014-2020, e se procede á súa convocatoria, en réxime de concorrencia non competitiva,

para o ano 2020.

No artigo 3.2) a orde esixe que o Plan de Acción para o Clima e a Enerxía Sustentable

(PACES) terá que ser aprobada en pleno pola corporación local.

O 10.06.2020, o concello solicita subvención para elaboración de un PLAN DE ACCIÓN
PARA O CLIMA E A ENERXÍA (PACES) DO CONCELLO DE CORISTANCO.

O 07.09.2020 recíbese notificación de  CONCESIÓN ao  Concello  de Coristanco dunha

axuda para a asistencia técnica na elaboración dun Plan de Acción para o Clima e a

Enerxía Sustentable (PACES). Se encargo la elaboración del Plan de Acción para o Clima

e a Enerxía Sustentable a empresa FLINQ INGENIERÍA S.L. por importe de 6.000 €

Por todo o exposto, esta Alcaldía propón a este Pleno que se adopte o seguinte acordo:

1.- Aprobar o “PLAN DE ACCIÓN PARA EL CLIMA Y LA ENERGÍA SOSTENIBLE DEL

CONCELLO DE CORISTANCO”

2.- Segundo o art. 2.2 da Orde, remitir telemáticamente ao sitio web da Oficina do Pacto

Local da Unión Europea, segundo os procedementos establecidos pola propia oficina.

3.- Dar traslado a Consellería de Medio Ambiente, Territorio e Vivenda.

4.- Facultar expresamente á Alcaldía para todo o relacionado coa tramitación e xestión do

presente acordo e o correspondente expediente.”

Sr. Alcalde.- Abrimos un turno de intervencións, Amancio, Terra Galega.

Sr. Amancio  Lavandeira (TEGA) : Moi bo día, boa tarde, perdón. Ben eu quería comentar un par

de  detalles,  atópome aquí  no  salón  de  plenos  xunto  co  compañeiro  da  corporación  Enrique

Tasende e tamén acudiron os compañeiros da Agrupación local dos Veciños de Coristanco, co seu

portavoz Antonio Pensado e a súa concelleira, Élida, non?

Entendo que, non sei cales foron os motivos, eles agora mesmo non poden estar asistindo a este

pleno telemático e tamén entendo que si o concello opta por facer un pleno telemático, o mínimo

que debe facer é dotar a todos os concelleiros dos medios necesarios para poder levar a cabo ese

pleno telemático, dáme igual quen sexa. Igual que se dotou fai uns meses ós rapaces da escola,

pois igual con un pincho ou un portátil, é dicir, en depósito, non? O que quero dicir é que si hai

xente, que polos motivos que foran ou que sexan, dáme igual, non pode asistir agora mesmo a

este pleno telemático,  como así,  manifestáronnos aquí,  porque igual  non se preparou ben as

cousas, o único que se fixo, foi a través de unha persoa na comisión informativa.

Porque claro, igual non todo mundo ten ADSL non? Nin datos suficientes ou medios telemáticos.

Tamén estamos a  final  de  mes,  danme igual  as  razóns,  pero  si  dende o  concello  se  decide

organizar un pleno telemático, o que si está claro é que o concello debe proporcionar todos os

medios necesarios  para que se celebre realmente pleno telemático, é dicir, que cada un poida

facelo desde a súa casa sen ter que vir aquí, non?, e repito si é necesario o asesor técnico pois

haberá que ter un asesoramento técnico, si é necesario dotar de wifi, un pincho inalámbrico ou un

portátil pois que se dote de un pincho e un portátil a aquelas persoas que non dispoñan del, ben,

dito esta salvidade,  entendo que debería de constar en acta pois que eles o expresaron, ou polo

menos aquí o dixeron, pois que non tiñan medios, e que non tiñan a documentación. Outra das

cousas polas cales se queixaban e que non tiñan, ou non lles chegara a documentación e polo

tanto iso tamén é algo que se debe corrixir,  a veces un pode entender que si  lle chegou por

correo, igual está esperando o correo postal en lugar de abrir un correo electrónico, en fin que

cada un..., as veces interpretamos as cousas como nos dá a gana e máis adiante, incluso, xa

veremos que algún de nós tamén fai o mesmo non, esa interpretación das cousas.

Dito iso e entrando xa no debate sobre esta proposta do PAC, é certo que o concello fai unha

proposta dun 40 % de aforro.  O concello,  das medidas que adopta,  fala de un 40,6%, a ver,

evidentemente é unha base que se toma desde o 2010, iso vai ata unha determinada data, ata o

ano 2030, e que a min tamén gustaríame ver por algún lado cal vai ser a proxección porque a 1 de

xaneiro de 2019 a poboación de Coristanco era de 6.074 habitantes, e resulta que posiblemente

agora xa estamos a 1 de xaneiro de 2021, dous anos despois. É moi probable que haxa cinco mil

e pico habitantes  e dentro de 10 anos, case, case seguro, que hai tres mil e pico habitantes,

evidentemente iso tamén vainos a causar, ben en moitos factores xa nos vai causar de forma

natural esa diminución de emisións de carbono, pero non soamente a diminución da emisión de

carbono pode vir determinado pola rebaixa do número de habitantes. Aquí, por exemplo, non está

contemplado algo tan importante como a proposta do Alcalde como era o polígono industrial. Eu

creo que un polígono industrial ou non se cree nel, sobre todo para esta lexislatura, entendo que

non, pero un polígono industrial tamén supón maior número de empresas que veñen aquí e tamén

supón  maior  contaminación  por  exemplo  non?,  e  maior  fixación  de  poboación  e  todas  esas

cousas. Entón, eu entendo, que son estudios que se collen como modelos de outros lugares e son

as mesmas empresas seguramente fan eses estudios para moitos dos concellos, son estudios

que xa digo, a veces incluso teñen unha base que aparecen datas que non son tan reais ou que

non  fan  referencia  ó  concello  de  Coristanco,  pero  ben,  eu  por  iso  dicía  que  desde  TEGA

falábamos de ter un plan moito máis ambicioso e de que si un mínimo que temos que cumprir é un

40% e o plan que nos están propoñendo aquí é de un 40,6, vaia, pois mira que non hai variacións

de aquí a dez anos para facer que en vez de ser un 40,6 poida ser un 35 ou un 50%, eu creo que

para obter boa nota sempre hai que ir a por un 10, despois terás un 7 un 8 ou un 6, pero si vas a

por un 5, pois loxicamente o máis probable é que termines suspendendo, nada máis.

Sr. Alcalde: ben, moitas gracias, non está Antonio, pasamos a palabra a José Antonio  do BNG.

Sr. José Antonio Andrade (BNG): si, boa noite, moitas gracias Alcalde.

Ben eu estou intervindo a través do teléfono móbil, espero que se me escoite ben e espero que o

nivel de datos me permita acabar a sesión .

Fágome eco igual que Amancio do problema que se suscita coa imposibilidade de que esteen

presentes  ou  poidan  participar  os  dous  membros  da corporación  que  teñen  dificultades  para

acceder  a este tipo de medio de comunicación. Xa entrando o punto en concreto, nós votamos no

seu día favorablemente a subscrición do pacto de alcaldes e obviamente en consecuencia imos a

votar favorablemente tamén o plan que se nos presenta, non porque nos pareza o modelo en si,

xa que deixa moito que desexar, parécenos que é pouco ambicioso e pouco preciso e tal vez

excesivamente  ambiguo,  pero  ben,  se  trataba de que recolla  os  núcleos que o  propio  pacto

contempla que é de aumentar a eficiencia enerxética nun 20% polo menos, tamén incrementar as

fontes renovables tamén nun mínimo dun 20% e tratar de reducir as emisións de CO2, na mesma

porcentaxe.  Sen dúbida algunha pensamos que o plan vai  esixir  que co paso das sucesivas

corporacións se implementen determinadas medidas, moitas delas terán que vir necesariamente ó

pleno para ser aprobadas e esperemos que nese momento se suscite un rico debate sobre un

tema que é realmente complexo como o de redución das emisións que está xa o diciamos o outro

día,  directamente vinculado á reciclaxe;  somos un concello de base esencialmente rural  e no

sector primario, no gandeiro fundamentalmente, hai digamos, dúas fontes de conflito que son os

puriños que nunca se dá buscado a forma de tratalo axeitadamente e os plásticos que utilízanse

en  grande  cantidade  e  logo  non  se  recollen,  non  se  reciclan,  non  se  re  utilizan  e  acaban

aparecendo por todos os puntos do concello.

E está por outro lado tamén a importancia do sector forestal, xa na comisión facíamos fincapé, en

que hai que tratar de ver, en consensuar que é o que se planta, porque non todo o que se planta

ten a mesma capacidade de absorber CO2, hai que ver como se tratan residuos da madeira,

como se trata en ese proceso de transformación e no sector  servícolo que non ten un peso

específico grande no noso concello se da sen embargo o triste paradoxo de que os que reciclan,

si  é que reciclan algo,  son bares,  supermercados, etc...non hai máis que ver,  aproximarse ós

contedores  que  están  cerca  de  estes  establecementos  e  vemos  que  aínda  a  día  de  hoxe,

salvando o vidro que parece que o teñen xa dentro dunha mecánica de selección dentro de cada

establecemento, pois todo o demais vai xunto, é dicir, restos orgánicos coas caixas enteiras de

cartón, non se toman a molestia de desguazala, de comprimila e de levalas ó contedor axeitado .

Fundamentalmente  a  min  paréceme,  que  o  BNG,  estamos  pola  labor  de  sostelo,  de  que  o

fundamental é concienciar á xente, de formala para que cambie de actitude. Mirando no plan que

se nos trae a pleno observo que hai case 3000 puntos de luz, e somos 6000 habitantes, ou sexa

que toca unha lámpada para cada dous. P aréceme que debe de estar moi mal distribuído ese

sistema de iluminación, e apunto tamén, xa o fixen varias veces, e parece que non se lle acaba de

dar  a  importancia  que  ten,  o  tema  das  augas  fecais,  é  un  tema  que  está  sen  resolver  en

Coristanco.  E  as  vías  que  se  pretender  iniciar  para  resolvelas,  ao  meu  entender,  non  son

axeitadas, é dicir, o saneamento chamado de tubería integral, ollo porque non é o axeitado para

unha poboación que está absolutamente  diseminada. Hai que ir a sistemas individuais, con un

custe que hasta podían ser subvencionadas 100 por 100 e que ó concello lle costaría menos

cartos que acometer en ocasións tramos da rede de sumidoiros de 1 quilómetro, de 2 quilómetros,

para recoller as augas fecais dunha vivenda que ó mellor é onde vive unha ou dúas persoas.

Insisto  no  obstante  que  o  plan  haberá  que  implementalo,  complementalo,  se  suscitarán  sen

dúbida novas variables que haberá que abordar e requirirá de modificacións pero como punto de

partida e como mal menor pois vamos a votar que si.

Sr. Alcalde: ben, pois moitas gracias José Manuel (PSOE).

Sr. José Manuel Pérez (PSOE) .- Gracias Sr. Alcalde.

Por non me repetir no comentado na comisión informativa comparto, igual que os compañeiros,

que é un plan pois modelo, consta de 28 accións, falaba o outro día que tanto no sector primario

como no sector secundario pois hai 0 accións, derivadas pois deste estudio e o que máis nos

choca pois é que a causa como elemento municipal que máis CO2 provoca, un 82% de emisións,

son os residuos e sen embargo a esta causa unicamente lle poñemos unha acción. Realmente

incluso hoxe viña escoitando eu na radio, é un problema o dos residuos; pero non solo en Galicia,

a nivel España, a xeración de residuos e o non utilizar esas tres erres, re utilizar, reciclar, e reusar.

Dicía o outro día que eran accións básicas, algunhas xa están en marcha por dicilo de algunha

maneira, ou estanse facendo, ou están en proceso. Por exemplo difusións, falábamos aquí, ou

fala aquí o proxecto de difusións de axudas de administracións, realmente o PSOE considera que

estas difusións non teñen que estar nun plan e o concello como entidade local máis próxima ós

veciños de Coristanco,  e as  veciñas de Coristanco xa teñen que recibir  esta  información Sr.

Alcalde.

Que se utilicen as redes sociais do Concello para poñer algunha foto paréceme ben, pois por que

non difundir estas axudas que si son a nivel estatal, autonómico ou incluso rexional, en canto a

eficiencia enerxética, en canto envolventes, cambio de tellado, ventás, esto haino que facer de

continuo.

 “Eventos para difusión”, pois o mesmo, consideramos que a concienciación  é o instrumento máis

importante que agora mesmo lle podemos dar, que non é gratis pero que hai que facer un gran

esforzo, pero que realmente vai axudar a reducir eses residuos .

Por outro lado hai accións tamén que van a derivar en certos trámites administrativos, fala de  que

un asesoramento por parte do concello, ben, dende o PSOE, agradecemos ese asesoramento

pero pedimos algo máis. Pedimos que a parte que lle axuden porque son, xa o dixen o outro día

na comisión informativa son trámites longos sobre todo  para o tema de placas solares .

Creo que todos estamos sensibilizados ca causa, tódolos partidos que forman a corporación, son

axudas  que  tamén  vamos  a  percibir  por  parte  de  Europa,  neste  caso,  importantes  que  non

podemos perder.

Pediríalle Sr. Alcalde, pídolle, rógolle que realmente aquelas accións que se vaian a implantar

novas neste plan sexan debatidas, que sexan, que se pida consenso, que se pida participación

porque queda demostrado que todos queremos un futuro mellor para os nosos veciños e veciñas.

O PSOE, vai apoiar, apoiou na comisión informativa, vai seguir apoiando veñan de onde veñan as

accións, propoña quen propoña as accións, sempre que vaian encamiñadas a ser máis eficientes,

a utilizar recursos, equipos máis sostibles con utilización de enerxía, enerxías limpas e que sirvan

para sensibilizar á veciñanza. Nada máis.

Sr. Alcalde: Moi ben, moitas gracias José Manuel. Abrahan ten a palabra.

Sr.  Abrahan  Gerpe  (CSD):  Moitas  gracias  Sr.  Alcalde,  antes  de  nada  boas  noites  a  todos,

agradecer que todos participedes nun medio electrónico que inauguramos na comisión informativa

da semana pasada, creo que é fundamental dada a situación; en canto o tema que nos ocupa

creo que en Coristanco sempre nos cinguimos moito a tecnicismos como mellorar,  aínda non

facemos nada e xa o estamos mellorando, a min recórdame moito o conto da leiteira, que ía cun

cántaro de leite e cos 10 euros que ía ganar do cántaro pois ía comprar unha finquiña e despois ía

cultivar millo, e despois da finca ía facer unha casa,e despois un edificio; e que lle pasou ?, que

caeu  o cántaro e non tiña nada.

En Coristanco, claro, eu comparto a opinión de José Antonio, non?, de que, empezamos, temos

que implementar un plan, creo que é un bo punto de partida, xa o dixen na comisión informativa e

creo que empezamos facendo algo, que se pode mellorar, por suposto, creo que o momento de

melloralo non é agora, porque aínda non empezamos, hai que recordar que estamos nun concello

que temos 54 puntos de vertido que parece que parece que nos esquecemos ós ríos municipais,

que  somos  o  concello  que  máis  contaminamos  de  toda  a  costa  da  morte,  posiblemente  da

provincia e non me quedaría atrás se dixera de Galicia.

Entón creo que empezar a emendar cousas é positivo, que seguro que hai algún copia e pega que

se pode mellorar moitísimo, que igual non se adecúa o plan ó noso concello, creo que non somos

nos os adecuados para miralo, hai un conxunto de técnicos que opino, que poden mellorar moito

as nosas opinións que sendo aportacións creo que non son palabra de Dios. Despois eu opto por

sumar, creo que é o fundamental, se din o 40% e chegamos o 40,6 % ideal, se chegamos o 100%

xa sería perfecto, pero ben, de momento Coristanco non vai ser o Edén, pero estas pequenas

cousas poden axudar a melloralo, non. Nada máis.

Sr.  Alcalde:  Moi  ben,  pois  comparto  moitas  das  cousas  que  se  dixeron,  eu  creo  que  é  un

documento vivo, é un documento que pode parecer pouco, probablemente, pero en todo caso é

un dato, é unha cifra, é un escenario, unha forma de concienciar, si sabemos que temos que, o

obxectivo esencial é o 40%, calquera cousa que nos permita chegar aí, vai a significar un cambio,

non... Polo tanto o mero feito de ter ese obxectivo vainos facer traballar na dirección de acadalo,

cas propostas, veñan de onde veñan.

Eu creo que isto non é patrimonio de ninguén, si non que as que sexan máis coherentes son as

que debemos apoiar todos, as que debemos impulsar e creo tamen que van ser as que máis fácil

se  poidan implementar  non.  Polo  tanto,  eu quédome con que é  un documento que se pode

enriquecer, que se pode aportar, como dixen antes, é un documento vivo e formará parte das

corporacións e das reunións que poidan ter os grupos políticos dos plenos vindeiros. Que eu creo

que é embarcarse nesta idea que e que estamos todos plenamente convencidos de que é o

camiño, non...

Despois,  medidas encamiñadas á  concienciación,  evidentemente.  Eu creo que aínda a moita

xente lle pode parecer estraño, que se teñan que tomar medidas encamiñadas a xestiónar mellor

os residuos, ben, pero tamén hai moita xente que xa o está facendo, eu creo que ademais que

algún dos acenos por pequenos que sexan, si contribúen non.

Pois  Coristanco estibo  repartindo compostoiros,  ademais  con moitísimo interese por  parte  da

xente e iso ten un efecto importante no que é a factura global do que pagamos polos impropios na

xestión do lixo non, polo tanto, concienciar, estou completamente de acordo. O camiño é fácil,

ademais estamos nun concello rural, que xa o dixemos o outro día, que o lóxico, por exemplo o de

compostar  esa  quinta  fracción,  esa  fracción  orgánica  que  nos  concellos  máis  urbanos

obrigatoriamente teñen que recoller e nos concellos máis rurais podemos valorizar non.

O asesoramento, evidentemente, todo o que sexa asesoramento, e dar un paso máis, que a parte

de  asesorar,  acompañar   na  tramitación  que  debería  ser  máis  simple,  pero  a  min  dáme  a

sensación que a burocracia cada vez é máis complexa,  máis tediosa,  entón estou de acordo

tamén, incluso de crear un punto, de inducir de algunha maneira a través do propio marco que

poida haber de axudas encamiñadas a envolventes, a enerxías alternativas, a múltiples opcións

que hai para  ser menos contaminantes, pois os entes públicos, as entidades públicas deben de

facer ese esforzo non, polo tanto eu alégrome porque hai moitos puntos, moitos nexos nos que

coincidimos  e  as  outras  que  se  aportan  desde  un  ou  outro  grupo  son  todas,  eu  creo  que

abordables e buscar puntos de entendemento.

Abrimos outro turno de palabra, Sr. Amancio TEGA.

Sr. Amancio  Lavandeira (TEGA) TEGA. Non teño nada máis que dicir .

Sr. Alcalde : ben, José Antonio BNG.

Sr. José Antonio Andrade (BNG): Non, moitas gracias Sr. Alcalde

Sr. Alcalde: José Manuel PSOE.

Sr. José Manuel Pérez: Nada máis, Sr. Alcalde, gracias.

Sr. Alcalde: Abrahan?

Sr. Abrahan Gerpe (CSD): Nada máis

Sr. Alcalde: Ben pois procedemos a votación do segundo punto da orde do día, do plan de Acción

para o clima e enerxía PACES, do Concello de Coristanco.

A Sra. Secretaria indica aos asistentes que deben pronunciarse verbalmente na votación xa que a 

aplicación se non falan non os mostra a todos, así se procede.

Procédese á votación da “Aprobación do plan de acción para o clima e a enerxía (PACES) do

Concello de Coristanco co seguinte resultado:

A favor: : PP (5), TEGA (3), ALVC (2), BNG (1), PSOE (1), CSD (1)

En contra: non hai

Abstencións: non hai

Consecuencia do anterior, queda aprobada por unanimidade a  Aprobación do plan de acción para o

clima e a enerxía (PACES) do Concello de Coristanco.

Sr. Alcalde: ben, continuamos entón.

3-  DACCIÓN EN CONTA DO INFORME DE MOROSIDADE DO TERCEIRO TRIMESTRE DO
2020.

Sr. Alcalde: Teñen os grupos políticos a disposición o informe trimestral

4-CONTROL DA ACTIVIDADE DOS RESTANTES ÓRGANOS DA CORPORACIÓN:

A) RESOLUCIÓNS DA ALCALDÍA DITADAS DESDE O DÍA 23/10/2020 A NÚMERO 1.099 ATA A
NÚMERO 1.253, DO 20/11/2020.

B) MOCIÓNS

B1)  Moción no tocante a  inclusión  da praza de secretario  do Concello  de Coristanco,  no
concurso unitario 2020.

Sr. Alcalde: Teño constancia que hai unha moción como mínimo unha moción que se presentou

polo Rexistro do Concello e a presentou o grupo municipal Terra Galega, en relación a un tema

que xa se veu tratando no último pleno e en relación a esa moción, da que tiven coñecemento

hoxe a medio día, quería simplemente engadir unha serie de cuestións que, como xa se puido

falar, aínda que fora brevemente na comisión informativa. En canto se propuxo unha moción por

parte  de TEGA  e  se  tratou pois  deuse  traslado,  como non podía  ser  de outra  maneira,  ós

organismos alí  explícitados para que lle puideramos dar traslado do contido e de iso traslado

derivouse un requirimento da Dirección Xeral da Función Pública, da que si non me equivoco está

a disposición dos grupos políticos na que se pedía especificamente, que dado que foi o órgano do

pleno  da  corporación  municipal  quen  adoptou  un  acordo  e  non  o  Alcalde,  pois  neste  caso

solicitaban que o alcalde aclarara o sentido do seu voto.

Ese tema, tal e como se desprende dos documentos aportados pola Dirección Xeral da Función

Pública,  pois é un tema que non é competencia do Pleno,  é un tema que é competencia do

presidente da Corporación Municipal, polo tanto si ben se tratou, consultado, pois é un acordo que

se toma por un órgano que non é competente, é un acordo nulo de pleno dereito.

En todo caso, digo isto porque creo que é suficiente ou máis que suficiente a información que se

puxo a disposición e tamén dixera o outro día que todo o expediente estaba a disposición aquí en

Secretaría para quen o quixera consultar,  non veu ninguén, pero sigue estando a disposición.

Agora tamén o teñen os propios membros. Polo tanto o que si é competencia do pleno é votala

urxencia e simplemente engadir tamén que como mocións, débense de tratar as que son referidas

unicamente a asuntos que son competencia de pleno e sinalo isto porque moitas veces é, pois o

tema da moción é un coadoiro para tratar practicamente calquera cousa. E un cando pode mirar

un pouquiño máis en profundidade, hai bastante xurisprudencia ó respecto non, entón polo tanto,

vamos a proceder a darlle a palabra ó portavoz de TEGA, para que esgrima o seu argumento,

para que poidamos votar a urxencia pero eu quería poñer o antecedente do  que é o contido da

moción, o tratamento que tivo e un pouco a situación que nos atopamos para que os grupos

poidan ter  polo  menos coñecemento dos criterios  legais  que incumben este  asunto,  non.  Sr.

Amancio ten a palabra.

Amancio??

Sr. Amancio  Lavandeira (TEGA): Moitas gracias Sr. Alcalde...(escóitaseme....)

Sr. Alcalde Si, si, eu agora non te vía pero si, si

Sr. Amancio  Lavandeira (TEGA): non me ve, vaia!  Pois pode subir arriba ó salón de plenos...

Sr. Alcalde: si, escóitote.

Sr. Amancio  Lavandeira (TEGA): Moi ben, igual temos distancia suficiente entre Enrique e eu, e

eu creo que podemos sacar a voceira.

Vamos a ver...,  curiosamente foi  unha moción presentada por TEGA, aprobada en maioría no

pleno,  no  pasado  pleno  de  setembro,  tamén nesa  moción  apróbase  a  solicitude  ós  órganos

correspondentes por parte do Alcalde para que se cubrise a praza que está vacante do concurso

unitario de Secretaría .

Vimos despois máis tarde, pois a verdade é que houbo como certos movementos, nos sorprendeu

a verdade, algún decreto apareceu por aí, con certos movementos un pouco raros nos que parece

que había xente que de algunha maneira, non sei, si por obxección de conciencia, non sei o por

que, pois non se quería pronunciar ou non quería tratar este asunto ou firmar esta situación .

É lamentable que cando algo..., ben pois botamos en falta eses informes xurídicos cando se ve

que estamos por mal camiño non?, porque o espírito da moción... a min dáme igual despois o

trámite que lle hai que dar; algún concelleiro por aquí dicía que un non ten porque saber de leis e

aquí estamos porque nos votaron, porque a cara un a ten máis fea, un a ten máis guapa, etc,

etc.....pero estamos aquí porque a xente nos votou, e non temos por que saber de leis, son os

funcionarios quen nos teñen que asesorar e non soamente teñen que asesorar ó Alcalde, terán

que asesorar a todo mundo, pero o máis grave de isto é que o pasado luns, nove de novembro

sae  xa,  publicado  no  BOE,  e  sorprendentemente,  non  sae  cuberta  a  praza  do  Concello  de

Coristanco .

Nós na Comisión Informativa, fóra da comisión pois  lle preguntamos  a que iso era debido, non?,

que era o que se cometeu, que erro se cometeu.

Entón visto que vostede de algunha maneira trasladou textualmente ós órganos competentes o

espírito da moción, o texto da moción, ó pé da letra me parece lamentable que non lle asesoraran,

e non nos comentara, para dicir pois mira isto haino que corrixir porque está na vontade de todos

cubrir as prazas de calquera vacante que haxa de calquera posto que estea vacante e é a vontade

de todos que como ao mellor está mal, pois non sei, haberá que dirixirlle ou pensádeo ou incluso

facemos un pleno extraordinario, non.

Iso non se produciu, o revés, a vostede resulta que agora, polo que nos enviou esta tarde despois

de que nós presentáramos esta moción de novo. Esta moción onde se corrixen os erros que

houbera, que se houberan cometido, pois resulta que o esperpento xa é o escrito que nos mandou

e a contestación que vostede fixo á Dirección Xeral.

A Dirección Xeral o único que lle pide é que aclare si hai que pedir ou non, cubrir o posto de

Secretaría, que o aclare, vostede o único que ten que dicir é si. Porque ten que respectar o acordo

plenario e tiña que dicir si; e vostede dixo calquera cousa menos si.

Dubido que ese trámite seguira pa diante, de feito non creo que ese trámite seguira para diante,

polo tanto ten agora unha gran vantaxe de volver outra vez a botalo para atrás eh??, e volveremos

a aplaudir e fregar as mans e a facer certas historias porque, ben, me da  a sensación de que

hoxe nas votacións vai ter a maioría das votacións, e despois esta moción nin se trate sequera

porque ten maioría, entende?. Ten maioría porque non se lle dou medios suficientes a un grupo

político para que puidera estar aquí nun pleno  de forma online. Entón como vai a ter a maioría,

vai a rexeitar a urxencia desta moción e incluso aínda que non a rexeita vai a votar que non a isto.

Pero a gran dúbida e o grave problema é que vostede non lle dá traslado a un acordo plenario, e

si hai algo que estea mal é responsabilidade súa corrixilo; porque repítolle, o espírito, o corpo da

moción en si, o dicía moi claro, que era participar no concurso que houbo  nesta ocasión, para

cubrir unha praza que está vacante. Iso é o fundamental, iso é a clave da aprobación da moción, e

se despois lle falta unha til,  unha coma ou que de algunha maneira andamos buscando máis

artimañas para non tramitar; ou incluso para dicirlle, é que eu votei en contra. Claro que votou en

contra, pero houbo maioría e vostede teno que respectar e polo tanto tenlle que dar trámite a esa

solicitude.

O que espero, que pola súa responsabilidade, o teña xa tramitado. Que xa levaríamos unha grata

alegría cousa que dubido, e que polo menos o tivera xa tramitado, que pasase xa a Dirección

Xeral, e que Coristanco desexa, porque así se acordou en sesión plenaria. Desexa cubrir esa

praza que está vacante  e despois que veña quen teña que vir, e quen queira vir e quen poida vir,

pero eu creo que ninguén ten que decidir de por si, tomar algo en contra da opinión da maioría

que plasmou nese momento o Pleno.

Por tanto Sr. Alcalde, eu creo que isto é urxente porque existe. Posiblemente os anos anteriores

houbo a posibilidade e de feito a Dirección Xeral a que vostede lle manda unha carta con máis

motivo as razóns que estou aquí expoñendo, lle envían unha carta dicíndolle que por favor aclare

se si ou se non  a cubrir este posto de Secretaría .

E curiosamente vostede, repito, entendemos que haberá unha corrección de erros, e igual xa saíu

ou sairá estes días e entendemos que nesa corrección de erros ten que ir xa incluído  a decisión

que tomou no seu momento o pleno que é cubrir a praza de Secretaría, non nos dea máis voltas,

non nos engane máis, e non nos maree máis .

Sr. Alcalde: Moi ben, terminou Amancio.

Sr. Amancio  Lavandeira (TEGA): si, moitas gracias .

Sr. Alcalde: Sometemos entón a votación da urxencia de tratar a moción presentada por TEGA .

Procédese á votación da urxencia da moción no tocante a inclusión da praza de secretario do

Concello de Coristanco, no concurso unitario 2020 co seguinte resultado:

A favor:TEGA (3), BNG (1), PSOE (1)

En contra: PP (5), CSD (1)

Abstencións: non hai

Consecuencia  do  anterior  rexeitada  a  urxencia  de  tratar  a  moción  da  inclusión  da  praza  de

secretario do Concello de Coristanco, no concurso unitario 2020.

Sr. Amancio  Lavandeira (TEGA): unha cuestión de orde, por que entón non se lle deixou  emitir

aquí a asistencia dos concelleiros Antonio Pensado Plágaro e Élida Veciño?

Podían haber feito o mesmo que agora mesmo acaban de facer Clarisa. Que conste,  quero que

conste en acta esta aclaración.

Sra.  Elena  González  (Secretaria):  contesta  ás  preguntas  plantexadas  polo  Sr.  Amancio

Lavandeira, aclarándolle que se lle ofreciu a ditos concelleiros a opción de usar un equipo do

concello,  pero  que eles  mesmos decidiron marchar   e  non asistir  á  sesión plenaria,  estando

presente en ese momento o concelleiro D. Enrique Tasende.

Sr. Amancio  Lavandeira (TEGA): moi ben, que conste en acta por favor.

Elena (Secretaria), comenta si alguén quere dicir algo a maiores.

Sr. Enrique Tasende (PP): nada, que eu estaba aquí  e escoitei o que acabas de comentar, que

estaban sen ordenador, se lle ofreceu que usasen calquera do concello e decidiron marchar, máis

nada que dicir.

 Sr. Alcalde: agora, si, escóitaseme, preguntaba polo resultado da votación que eu non sei cal foi

o resultado da votación.

Sra. Secretaria.- 5 votos a favor, 6 votos en contra, ningunha abstención.

Sr. Alcalde: por tanto queda rexeitada o tratamento da moción. Continuamos.

B2)  Moción presentada polo grupo político PSOE, sobre a gravación e publicación das
sesións plenarias do Concello de Coristanco.

Sr. José Manuel Pérez (PSOE): Sr. Alcalde. Sr. Alcalde, eu tiña unha moción máis.

Sr. Alcalde: eu ía a preguntar si o grupo tiña algunha moción máis porque esta era a que ía polo

Rexistro.

Polo tanto agora vai o Partido Socialista, ben, non sei si o BNG, ten algunha moción..

Por parte do PSOE primeiro, José Manuel adiante.

Sr. José Manuel Pérez (PSOE).- Elena pasareina por Rexistro, acláralle á Sra. Secretaria.

Sr. Abrahan Gerpe (CSD): unha cuestión, alguén que ten o móbil cerca...  por favor poñede todos

os micrófonos apagados, menos o que fala, porque hai alguén que fai moito ruído, eu creo que es

ti José Antonio, porque se move o piloto do audio na pantalla.

Perdón pola cuestión.

Sr. José Manuel Pérez (PSOE): vale, Elena pasarei esto por Rexistro despois, aínda que vai

quedar gravada.

Vale, a moción esta é referente á gravación de plenos por streaming.

Ben, pois hoxe o primeiro pleno por vía telemática está claro que a situación require que teñamos

que estar así, estamos no  século XXI, as novas tecnoloxías están máis preto cada día, estámolo

comprobando in situ,  co cal,  a moción que o partido socialista trae é para que os veciños e

veciñas que xa levan tempo sen poder acudir a pleno, derivado da pandemia pois que teñan a

posibilidade de que nos vexan e nos escoiten e sexan coñecedores de primeira man dos temas

que se tratan en pleno,  de aí  que o partido socialista presente esta moción para que quede

debatida, tratada e que as sesións plenarias pois tanto ordinarias como extraordinarias puideran

ser gravadas .

Sr. Alcalde: Moi ben procedemos, polo tanto a votación de urxencia de tratar esta moción.

Procédese á votación da urxencia da moción no tocante a gravación e publicación das sesións

plenarias co seguinte resultado:

A favor:TEGA (3), BNG (1), PSOE (1), PP (5), CSD (1)

En contra: non hai.

Abstencións: non hai.

Consecuencia do anterior aprobada a urxencia de tratar a moción da  gravación e publicación das

sesións plenarias do Concello de Coristanco.

Sra. Secretaria.- pregunta polo resultado das votacións.

Sr. Abrahan Gerpe (CSD): si, levantaron todos  a man.

Sr. Alcalde: moi ben, perfecto, pois tratamos entón a moción. José Manuel, si che parece ben e

queres ampliar un pouco,

Sr. José Manuel Pérez (PSOE): si, paso a ler, non  a vou a ler toda, porque penso que o fondo da

cuestión está máis que claro, si que, somos conscientes da necesidade de adaptar as xestión

municipal ás novas tecnoloxías. Lee o contido da moción...

Por todo o antes exposto o PSOE presenta a moción para que se tome o seguinte acordo:

Primeiro  desenvolver  os  mecanismos  necesarios  para  a  emisión  de  directos  dos  plenos  da

corporación, para que sexan accesibles a toda a veciñanza.

Segundo,  crear  na  páxina  web  municipal  unha  hemeroteca  na  que  queden  arquivadas  as

gravacións íntegras de todas as sesións para que poidan ser consultadas polos veciños e veciñas

en calquera momento.

Nada máis.

Sr. Alcalde: moi ben, abrimos un turno de intervencións e si che parece Amancio. Amancio?

Sr. Amancio  Lavandeira (TEGA): Si. Si, estou totalmente de acordo, de feito vai na liña de algo

que xa dixéramos nós no seu momento a viva voz, en concreto creo que ata o faláramos no

derradeiro, na derradeira comisión informativa sobre o asunto.

Sr. Alcalde: moi ben, José Antonio (BNG)

Sr. José Antonio Andrade (BNG):  si gracias Alcalde, efectivamente o BNG está totalmente a

favor da iniciativa. De feito xa a temos comentado non soamente na comisión informativa, si non

tamén de portas afora, de que existe un consenso adecuado ó redor de este punto.

Eu creo que daría moitas vantaxes para a vecindade, para nós vai supoñer probablemente un

esforzo engadido, no sentido de que teremos que ser un pouquiño máis concisos, un pouquiño

máis precisos. Ben, e para iso se nos vota e para iso se nos designa  e é unha obriga nosa, polo

tanto vamos a votar favorablemente.

Sr. Alcalde: moi ben, Abrahan.

Sr. Abrahan Gerpe (CSD): a verdade é que estou totalmente de acordo, creo que imos no camiño

da máxima transparencia e nada máis que dicir. Creo que os compañeiros o resumiron moi ben.

Sr. Alcalde: moi ben, pois completamente de acordo, José Manuel ca proposta. Iniciaremos, pois

si  así  sae e prospera a moción.  Traballaremos para que o antes posible  iso poida ser  unha

realidade  polo  tanto  nada  que  obxectar,  e,  non  sei  si  queremos  engadir  algún  turno  de

intervención ou visto o acordo xa procedemos o turno de votación directamente.

Procedemos á votación directamente, parécevos ben?

Procédese á votación da  moción no tocante a gravación e publicación das sesións plenarias co

seguinte resultado:

A favor:TEGA (3), BNG (1), PSOE (1), PP (5), CSD (1)

En contra: non hai.

Abstencións: non hai.

Consecuencia  do  anterior  aprobada  a  moción  para  a   gravación  e  publicación  das  sesións

plenarias do Concello de Coristanco.

Sr. Alcalde: visto, continuamos, non sei si hai algunha moción máis por aí.

Non hai máis mocións, pois pasamos entón aos rogos.

C) ROGOS

Sr. Alcalde: un rogo?, rogos ten o BNG, pois José Antonio, adiante..

Sr. José Antonio Andrade (BNG) :  gracias Alcalde. Pensei inicialmente o que vou plantexar.

Pensei primeiro en presentalo como moción, pero creo que é unha cuestión sinxela que pode

perfectamente canalizarse a través dun rogo.

Como vostede sabe Sr. Alcalde a Secretaría Xeral de Igualdade ten entre outros programas, ten

un chamado “sementes no rural “, no que late a idea ou a pretensión de que gañe visibilidade á

muller que vive ou desenrola a súa actividade neste entorno e consiste basicamente en ir sacando

algún tipo de caderniños ou coleccións nos que, en cada un deles é protagonista unha muller que

sobresaia por algunha razón. Unha muller que pode ser  que estea en plena actividade pero pode

tratarse tamén excepcionalmente de mulleres que foron reseña nalgún campo de actividade e

desde o BNG, sempre nos pareceu que Asunción Antelo  podería perfectamente exemplarizar

algunha de esas virtudes que son propias de unha muller que se desenvolve nun ambiente tan

hostil e con pouco apoio económico e tan pouco apoio social como é o entorno rural .

Entón o rogo iría no sentido de que directamente dende Alcaldía contacten mediante o medio que

crea  oportuno,  coa  Secretaría  de  Igualdade  e  trasladarlle  esta  inquietude,  que  creo  que  é

compartida por todos, creo que polo equipo de goberno tamén; pois para que Asunción Antelo

apareza  nalgunha  nesas  coleccións  a  través  dun  caderniño  suficientemente  explícito  con

fotografías, con un relatorio da súa obra, para que todos a coñezan e para que sirva un pouquiño

de referente de apoio a todas esas mulleres que de modo probablemente anónimo como tamén foi

boa parte da súa vida se contribúa a mellorar este ámbito.

Moitas gracias.

Sr. Alcalde: Moi ben, pois queda anotado, daremos conta de esta proposta, de este rogo.

Máis rogos?

Sr. José Manuel Pérez: si, eu tiña un rogo Sr. Alcalde. Ben non sei si Amancio ten algún rogo?

Sr. Alcalde: Amancio, algún rogo? Parece que non, José Manuel.

Sr. José Manuel Pérez (PSOE):....

Sr. Enrique Tasende (PP) :Interrompe para comunicar que Amancio quere falar.

Sr.  Amancio  Lavandeira (TEGA):  Moitas gracias Sr.  Alcalde,  había primeiro  un rogo que é

acerca do material que  se emprega na reparación dos camiños rurais. Que creo que en vez de

usar zahorra reciclada, xa hai moitos anos, polos menos máis de catro que non se se empregaban

aquí no concello de Coristanco, pois que cando haxa que facer algún tipo de arranxos de camiños,

no medio rural, no medio forestal, no que sexa; pois que se utilice zahorra natural e non reciclada.

Razóns, hai un montón delas, pero vamos lle podería dicir, si quere, pois dende o punto de vista

medio ambiental  que creo que é,  dende o noso punto de vista,  a que máis peso ten.  Entón

independentemente que poida ou non estar autorizado o uso de este tipo de zahorra, eu creo que

nos neste concello merda abondo temos distribuído polos diferentes vertedoiros que hai como

para  que  o  concello  siga  facendo  ese  tipo  de  actuacións;  por  tanto  lle  rogaría  que  non  se

empregue máis zahorra reciclada no arranxo de camiños e vías municipais deste concello.

E o seguinte rogo, tiña outro rogo máis

Sr. Alcalde: si.

Sr. Amancio  Lavandeira (TEGA):  o seguinte rogo fai referencia a contratación das obras do

POS.

Vexo  que  nos  decretos  pois  hai  facturas  con  reparo,  precisamente  contratando  diferentes

empresas  para  realizar  algún  dos  proxectos,  entón  tempo  abondo  tamén  tivo  dende  que  se

aprobaron as obras do POS en sesión plenaria, como para licitar, aínda que sexa a través de

invitación, con un contrato menor ou o que sexa sen que despois teñamos que levantar os reparos

dos deseños dos proxectos do POS que a oposición propuxo na sesión plenaria.

Entón lle rogaría que licite a elaboración de ditos proxectos para evitar despois ter que andar

levantando reparos que a ninguén nos gusta, e nós queremos evitar ser os causantes de ditos

reparos. Polo tanto si lle pedíamos que eses proxectos fosen licitados en tempo e forma para que

se vaian executar unha vez que o persoal proceda a licitar as diferentes obras.

Sr. Alcalde: Moi ben, José Manuel (PSOE).

Sr.  José Manuel  Pérez:  Gracias  Sr.  Alcalde,  nestes  días  veciños de Mira  trasladáronme Sr.

Alcalde varias queixas, de feito o rogo vai encamiñado pois nese sentido .

Antigamente, ben, fai uns anos había unha parada de bus para os nenos en Mira onde a ponte,

que está ó lado do río; que actualmente hoxe está abandonada, desfeita, oxidada, rota.

Antes de empezar o curso, trasladáronlle os pais e as nais tanto a Educación como a Transportes

a modificación desa parada de bus que foi trasladada para Mira de Arriba, no campo.

Nestes días que choveu pois nesa localización da parada nova, non teñen unha caseta, non teñen

unha marquesiña co cal os nenos chegaron ó colexio mollados.

Entón o rogo vai  encamiñado,  primeiro a quitar  esa marquesiña que está toda desfeita,  toda

oxidada,  e rota porque medioambientalmente non é apreciable que estea alí,  e segundo pois

rogaríalle que buscase a maneira de instalar unha marquesiña ou unha caseta para que os nenos

agora que ven o inverno non se mollen e teñan que estar todo o día no colexio pois mollados .

Sr. Alcalde: moi ben, perfecto, algún rogo máis?

Pasamos ás preguntas, TEGA, Amancio?

Sr.  Amancio   Lavandeira  (TEGA):  si,  quería  saber,  se  dou  traslado  en  tempo  e  forma  ó

requirimento que lle enviou neste caso a Vicepresidencia 1ª, da Consellería de Vicepresidencia e

Turismo e a Dirección Xeral da Administración Local sobre o tema de cubrir a praza de Secretaria.

vostede finalmente dixo que si, ou dixo que non?

Creo que nolo podería contestar sen ningún problema ó respecto. Entón xa que a moción non saíu

para diante, porque vostede ten moito empeño en que non saia, queremos saber tamén cale é as

circunstancias polas cales o período este de pago a provedores, estamos un pouco por encima do

pago normal, non?. Xa que vemos que no informe de morosidade sigue existindo un longo período

de pago medio a provedores. Entón existen aínda facturas que hai que comprobar, hai facturas,

non sei, que non se poden pagar por algún motivo, algunha circunstancia?.

Cal é realmente o problema ?. Nada máis .

Sr. Alcalde: ben, continuamos, José Antonio BNG.

Sr.  José  Antonio  Andrade (BNG):  Si,  Sr.  Alcalde,  unha  pregunta  relacionada  cos  decretos,

porque  vexo  que  sistematicamente  aparecen  resoltos  expedientes  de  devolución  cos  seus

correspondentes intereses en favor de moitos  veciños e veciñas que viron ou recibiron no seu día

unha notificación alterando a cualificación de algunhas parcelas, de algúns terreos e agora vexo

que se lle  está devolvendo.  Seguramente porque teñan todos razón,  entón a pregunta  é:  se

digamos,  xa que todos están na mesma situación e a razón xurídica da devolución con todos os

intereses, viría a ser a mesma fundamentación para todas, non sería máis práctico que de  oficio e

sen necesidade de que o  concello  revise  todos eses expedientes cos seus recibos  e o faga

conxuntamente  nun solo  decreto  sen necesidade  de andar  traballando tanto  e  facer  á  xente

incluso perder unha parte do seu tempo.

Gracias.

Sr. Alcalde: Moi ben, José Manuel (PSOE).

Sr. José Manuel Pérez (PSOE):Gracias Sr. Alcalde, teño un par de preguntas.

A primeira é por motivos de COVID, e gustaríanos saber se se activou novamente a comisión de

seguimento de COVID. Que xa na primeira ola se nos comunicara, e nos facían chegar incluso as

actas  de  seguimento,  e  despois  tendo  en  conta  tamén  que  o  convenio  firmado  con

Vicepresidencia e Presidencia, ca Administración Pública de Xustiza, ca Fegamp, onde os Policías

Locais  recibiron  certas  instrucións  ou  información  respecto  do  control  do  COVID,  gustaríame

saber si se activaron medidas de control e vixilancia no noso Concello. Pasamos de 50  a 80

contaxiados, a verdade é que foi bastante  preocupante, entón gustaríanos que nos respondera a

estas preguntas.

E a última pregunta Sr. Alcalde é referente ás obras que se están a facer, as beirarrúas  que se

están instalando dende a rotonda de Santa Comba ata a caseta de información turística .

Gustaríanos saber que liña de reutilización de elementos seguiron para poñer aí farolas vellas,

usadas ou incluso que os  postes de sinalización vertical  por  que non seguen unha aliñación

uniforme, porque temos un poste aquí e outro alí, non sei si se van a retirar pero dende logo o

efecto é negativo, non sei si para o goberno do Partido Popular hai veciños de primeira e de

segunda, pois os veciños vendo os postes das farolas todos oxidados e incluso con bridas que

supoño que terían algunha pancarta no seu día onde estaban situadas, non están para nada,

nada contentos Sr. Alcalde.

Gracias.

Sr. Alcalde: Moi ben, Abrahan.

Sr. Abrahan Gerpe (CSD): No, (indica do dedo que non quere facer preguntas).

Sr. Alcalde: Ben, había algunha cuestión con preguntas e rogos  planeados no pleno anterior,

simplemente, en relación o convenio de EDAR de Noví, que xa está dispoñible, xa o temos, xa

fomos capaces de encontrar o convenio que se firmou no seu día, está dispoñible o expediente e

está disposición dos grupos en Secretaría.

Despois había unha pregunta en relación a un traballo que está facendo o Concello ou que fixo o

Concello na urbanización que temos aí na saída cara Santa Comba, ben e a explicación, creo que

está bastante explicada  a motivación, nun decreto no  que se lle dou traslado a todos os grupos

onde  se  esgrimen  as  razóns,  que  son  a  prevención  de  incendios  forestais,  por  razóns  de

salubridade, esas son as razóns que nos permitiron limpar na urbanización.

Despois hai unha pregunta que non fun capaz de entender axeitadamente, na que se refería a

unha inversión de 40.000 euros para darlle servicio de saneamento a unha casa, eu non sei si

Amancio, me puideras dar algún dato máis para que eu che puidera contestar con máis detemento

esa pregunta.

O outro día pois falábase de que o Concello investiu ou vai investir 40.000 euros nunha EDAR,

para conectar unha casa, e ben, eu non fun capaz, non sei exactamente, si me podes dicir algo

para que che poda contestar ??

Sr. Amancio  Lavandeira (TEGA): si, é unha obra feita en Cotón, en Cereo.

Pois ben aí se vai a investir ou se investiu xa, de feito xa está feita, non. Entón era unha obra na

que se inverte unha cantidade de cartos tan desmesurada para fundamentalmente darlle servizo

para unha casa, porque que eu saiba, alí hai a que hai, non?, e polo tanto saber, e que home,

gastar alegremente para darlle servizo a unha casa, valía a pena haberlle feito como dicía ou

quería dicir, unha EDAR destas familiares, como as que se puxeron en núcleos rurais de menos

poboación, entón é un proxecto do goberno anterior, e, en fin, parece que está un pouco á medida

de certos intereses.

Sr. Alcalde: Moi ben, pois moitas gracias, tomo nota de estas preguntas, contestaranse con toda

seguridade no seguinte pleno.

Moitas gracias. Boa noite a todos.

E non sendo máis os asuntos a tratar, levántase a sesión cando son as 21.19 horas  do día de

referencia, do que como Secretaria dou fe, certifico, asinando electrónicamente e dando o visto bo

o Alcalde, Juan Carlos García Pose.

